Ахборот-коммуникация технологияларини жорий этиш 
ва ривожлантириш бўлими тўғрисида 
НИЗОМ
I.   Умумий қоидалар
Ахборот-технологияларини (АТ) жорий этиш ва ривожлантириш бўлими  ихтисослаштирилган таркибий бўлинма (кейинги ўринларда-бўлим) бўлиб, замонавий ахборот-коммуникацион технологияларни жорий этиш ва ривожлантириш бўйича жавобгар бўлиб, Ўзбекистон Республикаси Парвозлар хавфсизлигини назорат қилиш давлат инспекциясининг (кейинги ўринларда-Дававианазорат) таркибий бўлинмаси ҳисобланади, учта ходимдан иборат 1-та АКТ бўлим бошлиғи, 1-та ахборот-ҳисоблаш тармоғи маъмури,  0,5-та дастурчи муҳандис, 0,5-та АТни ривожлантириш ва қўллаб-қувватлаш бўйича муҳандиси.       (Илова), Ўзбекистон Республикасининг 2003 йил 11 декабрдаги 560-сонли "Ахборотлаштириш тўғрисида" ги Қонунига,  Ўзбекистон Республикаси Президентининг 2012 йил 23 октябрдаги 1836-сонли "Ўзбекистон Республикаси Алоқа, ахборотлаштириш ва телекоммуникация технологиялари давлат қўмитаси фаолиятини ташкил этиш тўғрисида"ги Фармони  ва ушбу Низомига мувофиқ фаолият кўрсатади.

2.
Бўлим ўз фаолиятида Ўзбекистон Республикаси Конституциясига, Қонунларига, Ўзбекистон Республикаси Олий Мажлисининг қарорларига ва бонща хужжатларга, Ўзбекистон Республикаси Президентининг Фармонлари, қарорлари ва фармойишларига, Вазирлар Маҳкамасининг қарорлари, фармойишлари, Адлия вазирлигидан рўйхатга олинган норматив-ҳуқуқий хужжатларга, Ўзбекистон Республикаси Ахборот технологиялари ва коммуниацияларини ривожлантириш вазирлигининг ваколати доирасида ишлаб чиқилган хужжатларга Дававианазоратнинг норматив ҳужжатларига ва ушбу Низомга амал қилади.

3. Бўлим ўз фаолиятини инспекция бўлимлари, Ўзбекистон Республикаси Ахборот технологиялари ва коммуниацияларини ривожлантириш вазирлиги ҳамда тегишли вазирликлар, давлат қўмиталари ва идораларининг тегишли бўлимлари билан ўзаро яқин ҳамкорликда амалга оширади. 
4. Бўлим Дававианазорат ахборот-коммуникация технологияларини тадбиқ этиш ва ривожлантириш ишларини мувофиқлаштирувчи бошлиқ ўринбосарига бевосита бўйсунади.
5.   Бўлим ўз фаолиятида Ўзбекистон Республикаси Ахборот технологиялари ва коммуниацияларини ривожлантириш вазирлиги томонидан ишлаб чиқилган меъёрий-услубий хужжатлардан фойдаланади.

6.  АКТ бўлимини маблағ билан таъминлаш, Дававианазоратнинг Ўзбекистон Республикаси Молия вазирлиги билан келишилган йиллик жами харажатлар сметаси асосида амалга оширилади. АКТ бўлими ходимларини моддий рағбатлантириш, Ўзбекистон Республикаси Президентининг 2012 йил 23 октябрдаги 1836-сонли "Ўзбекистон Республикаси Алоқа, ахборотлаштириш ва телекоммуникация технологиялари давлат қўмитаси фаолиятини ташкил этиш тўғрисида"ги Фармони,  Дававианазорат бошлиғининг 2015 йил 05 октябрдаги 115-сонли буйруғи билан тасдиқланган ва авиация ходимлари касаба уюшмаси марказий кенгаши (МК) билан келишилган "АКТ бўлими ходимларини молиявий рағбатлантириш тўғрисидаги низоми” асосида амалга оширилади.
II. Бўлимнинг асосий вазифалари ва функциялари

7. Қуйидагилар бўлимнинг асосий вазифалари ҳисобланади:

инспекция тизимида давлат ахборотлаштириш сиёсатини шакллантириш, электрон ҳужжат алмашиниш тизими, компьютер техникасидан фойдаланиш даражасини ошириш, ахборот - коммуникация технологияларини тадбиқ этиш ва ривожлантириш, ахборотларни йиғиш, у билан ишлаш ва сақлаш жараёнларини автоматлаштириш юзасидан комплекс дастурларни амалга ошириш;

тадбиркорлик субъектлари, юридик ва жисмоний шахсларга давлат интерактив хизматлари кўрсатувчи ахборот тизимлари ва ресурсларининг ахборот технологияларга мос равишда ишлашини таъминловчи инспекция инфратузилмасини шакллантириш ва ривожлантириш ҳамда инспекциянинг маълумотлар электрон баъзасини шакллантириш;

Дававианазоратнинг бўлимларида ахборот-коммуникация технологияларини тадбиқ этиш, ривожлантириш ва самарали ишлаш жараёнларини меъёрий-ҳуқуқий ҳужжатлар билан таъминлаш ҳамда технологик ва ахборот-таҳлил хизматлари кўрсатиш ишларини ташкил этиш;

Дававианазоратнинг ахборот-коммуникация технологияларидан фойдаланиш ва тадбиқ этиш самарасини ошириш юзасидан тизимли таҳлил ўтказиш ва чора-тадбирлар ишлаб чиқиш;

интернет тармоғида Дававианазорат веб-ресурсларини янада шакллантириш ва ривожлантириш, уларнинг самарали ишлашини таъминлаш;

Дававианазорат ахборот ресурслари ва ахборот тизимларини ҳимоялаш бўйича техник-инфратузилмани тадбиқ этиш ва ривожлантириш;

Ўзбекистон Республикаси Ахборот технологиялари ва коммуникацияларини ривожлантириш вазирлиги ҳамда тегишли вазирликлар, давлат қўмиталари ва идораларининг тегишли бўлимлари билан ўзаро яқин ҳамкорликда ишлашни ташкил этиш;

ходимларнинг иш жойларини соз холатда сақлаш, техник ва дастурий воситаларни такомиллаштириш;
барча аппарат-дастурий комплексига хизмат кўрсатиш, тармоқ ресурсларидан эркин фойдаланишни бошқариш, шунингдек, носозликларга бардошлилик ва маълумотлар хавфсизлигини зарур даражасида сақлаш, уларни захиралаш ва тиклаш.
II. Функциялари

8.Қуйидагилар бўлимнинг асосий функциялари ҳисобланади:

Дававианазорат тизимида ахборотни қайта ишлаш ва сақлаш учун замонавий ахборот-технологиялари, дастурий таъминотлари ва қурилмаларини, алоқа ва маълумот узатиш ҳамда ахборот хавфсизлигини таъминловчи воситаларни қўллаш, ишлатиш ва ривожлантиришга оид таклифларни раҳбариятига тайёрлаб тақдим этиш;
Дававианазорат харажатлар сметасига ахборот – коммуникация технологияларига, инспекция фаолияти жараёнлари тизимини автоматлаштиришга, шу билан бирга ахборот тизимлари ва ресурсларини яратишга, дастурий таъминотлар ва интерактив хизматларни тадбиқ этишга, кадрларни ўқитиш ва малакасини ошириш ҳамда моддий техник ресурсларига сарфланадиган маблағлар бўйича асосланган таклифлар киритиш;
ахборот – коммуникация технологияларини ривожлантириш ва тадбиқ этишга доир режаларини ишлаб чиқиш;
Дававианазорат тизимида ахборотни қайта ишлаш ва сақлаш учун мўлжалланган замонавий ахборот-технологиялари, дастурий таъминотлари ва қурилмаларини, алоқа ва маълумот узатиш ҳамда ахборот хавфсизлигини таъминловчи воситаларни ишлатишни тартибга солувчи норматив ҳуқуқий ҳужжатларни ишлаб чиқишда иштирок этиш;
Дававианазорат ички ва корпоратив тармоқларини яратиш, ахборот-коммуникация ва телекоммуникация технологияларини тадбиқ этиш, қайта ишлаш, сақлаш ва маълумот ҳамда ахборот алмашинуви дастурий-қурилма воситаларини қўллаш лойиҳаларини ишлаб чиқиш ва амалга оширишни ташкиллаштириш;
ахборотлаштириш ва телекоммуникация технологиялари соҳасида давлат органларида, иқтисодиёт тармоқлари ва соҳаларида, ахборот ресурслари, маълумотлар базалари, ахборот тизимлари ва интерфаол давлат хизматларини жорий қилиш соҳасида Ўзбекистон Республикаси ахборот технологиялари ва коммуникацияларини ривожлантириш вазирлигининг қарорларини амалга оширишни ташкил этиш;

интернет тармоғида расмий веб-сайтини назорат қилиш хамда талаб даражада янгиликлар киритиб борилишини таъминлаш;
Ўзбекистон Республикаси Ахборот технологиялари ва коммуникацияларини ривожлантириш вазирлигида белгиланган тартибда ахборот-коммуникация технологияларини жорий этиш ва ривожлантириш дастурларини амалга ошириш бўйича амалга оширилаётган ишлар тўғрисида ахборотни тайёрлаш ва жорий этиш;

бўлим олдида турган вазифаларни самарали ҳал этиш учун зарур бўлган маълумотларни тўплаш ва қайта ишлаш;
инспекция асосий йўналишлари ва оммавий ахборот воситалари билан ахборот-маълумотнома ишларини амалга ошириш учун идора фаолиятини асосий йўналишлари бўйича тизимлаштирилган таҳлилий, статистик ва бошқа материаллар маълумоти базасини яратиш;
ахборот-коммуникация технологияларидан фойдаланиш бўйича кадрларни ўқитиш ва малакасини ошириш тизимини ташкиллаштириш;
Дававианазорат ахборот ресурсларини, маълумотлар базасини, ахборот тизимларини ва давлат ахборот тизимларини, ахборот ва телекоммуникация технологияларини тадбиқ этиш ва ривожлантириш бўйича ҳисоботларни йиғиш ва умумлаштириш;
тугалланган вазифалар учун техник ҳужжатларни тайёрлаш;

дастурий таъминот, компьютер ва офис ускуналарини харид қилишда иштирок этиш;
тизим ва офис дастурий таъминотини янгилаш;

Дававианазорат биносида компьютер тармоқларини ўрнатиш ва ўрнатиш ишлар ҳажмини таъминлайди. Турли мосламаларни улаш ва созлаш: свитчлар, модемлар, принтерлар ва ҳк .;
операцион тизимлар, офис дастурлар, ихтисослаштирилган ва маълумот дастурларини ўрнатиш;

компьютер тизимлар ишини таъминлаш;

операцион тизим, офис иловалари, интернет ва электрон почтада ишлаш учун янги ходимларни тайёрлаш ва маслаҳат бериш.

III. Ҳуқуқлари
9. Бўлимга юклатилган вазифа ва функцияларни бажариш учун бўлим қуйидаги ҳуқуқларга эга:

бўлимга юклатилган вазифа ва функияларни бажаришга зарур бўлган ахборотларни Дававианазоратнинг бўлимларидан олиш ва таҳлил қилиш;
Дававианазоратнинг мажлислари, йиғилишлари ва бошқа тадбирларида иштирок этиш;
бўлимга юклатилган вазифаларни бажаришда, раҳбарияти билан келишилган ҳолда Дававианазоратнинг бўлимлари ходимларини ҳамда бошқа ташкилотларнинг малакали мутахассислари ва экспертларини шартнома асосида жалб қилиш;
Ўзбекистон Республикаси Ахборот технологиялари ва коммуникацияларини ривожлантириш вазирлиги ва бошқа ташкилотлар билан биргаликда ишлаш;
раҳбарият топшириғи билан Давлат органларида, Республика ва халқаро миқёсдаги тадбирларда, бўлим ваколати доирасидаги масалаларида иштирок этиш;
“Дававианазорат”нинг ахборот сиёсатини такомиллаштиришга доир таклифларни, Ахборот хизмати фаолияти масалалари бўйича норматив ҳужжатлар лойихаларини тайёрлаш ва раҳбариятга киритиш.

V.Бўлим фаолиятини ташкиллаштириш

10. Бўлим фаолияти Дававианазоратнинг йиллик иш режалари асосида, бўлим томонидан тайёрланиб инспекция раҳбари томонидан тасдиқланади ва Ўзбекистон Республикаси Ахборот технологиялари ва коммуниацияларини ривожлантириш вазирлиги билан келишилган ҳолда амалга оширилади.
11. Бўлим Низоми Ахборот технологиялари ва коммуниацияларини ривожлантириш вазирлиги билан келишилган ҳолда тастикланади. 
12. Бўлим бошлиги Ўзбекистон Республикаси Ахборот технологиялари ва коммуниацияларини ривожлантириш вазирлиги билан келишилган ҳолда инспекция раҳбари томонидан тайинланади.

АКТ бўлим бошлиғи:

бўлимнинг фаолиятини мувофиқлаштиради ва ўзига юкланган вазифалар ва вазифаларни бажариш учун шахсан жавобгар бўлади;

бўлимнинг фаолиятини ташкиллаштиради,  режалаштиради ва назорат қилади, Дававианазорат бошқа бўлимлари билан ҳамкорлик қилади;

бўлим кадрларини танлаш ва жойлаштиришни таъминлайди, ходимлар ўртасида вазифаларни тақсимлайди;

бўлим ходимларининг малакасини ва касбий даражасини ошириш учун шароит яратади.
13. Бўлим ходимлари жавобгарлиги:
Дававианазорат раҳбари томонидан тасдиқланадиган, лавозим вазифаларини тақсимлашга мувофиқ уларга юклатилган вазифаларини бажариш;
Дававианазорат бошлиғининг бўлим фаолияти билан боғлиқ буйруқ ва топшириқларини бажармаслик;

махфий маълумотларни ошкор қилиш;

тақдим этиладиган маълумотларнинг ишончлилиги;

бўлимнинг тасарруфига берилган мулкни сақлаш.
14. Бўлим бошлиғи тавсиясига кўра белгиланган тартибда бўлим ходимлари тайинланади ва лавозимдан озод қилинади.
15. Бўлим фаолиятини ахборот, ҳукукий, моддий-техника ва транспорт таъминоти, ҳамда унинг ходимларига ижтимоий-маиший хизмат кўрсатиш,  Дававианазоратнинг таркибий бўлинмалари учун ўрнатилган тартибда амалга оширилади.
